
Аннотация: Ушбу мақолада чўкинди тоғ жинслари мавзуси мисолида 

ривожлантирувчи таълим технологияларини  амалиётда қўллаш имкониятлари 

ёритилган. Фанга доир таянч сўз ва иборалар ёрдамида ривожлантиручи таълим 

технологиялари ва усулларидан  фойдаланиб, мавзунинг мазмуни ва моҳияти очиб 

берилган. 

Таянч сўзлар: Ривожлантирувчи таълим технологияси, назарий тушунча, 

амалий кўникма, мантиқий, танқидий, таҳлилий, ижодий фикрлашни, таълим 

тизими, педагогик технология, технологик ёндошув, инженерлик геологияси, чўкинди 

тоғ жинслари, ривожлантирувчи таълим усули, венн диаграммаси,  синквейн,кубик 

стратегияси 

 

Республикамизда маънавиятни юксалтириш, миллий таълим тарбия тизимини 

такомиллаштириш, унинг миллий заминини мустаҳкамлаш, замон талаблари билан 

уйғунлаштириш асосида жаҳон андозалари даражасига чиқариш мақсадида катта 

аҳамиятга эга бўлган назарий-амалий ишлар амалга оширилмоқда.Шундан келиб 

чиққан ҳолда, ҳозирги пайтда таълим тизимини такомиллаштириш орқали ҳар 

томонлама етук, баркамол, мустақил фикрлашга қодир, иродали, фидоий ва 

ташаббускор кадрларни тайѐрлашга катта эътибор берилмоқда. 

Ривожлантирувчи таълим маълум бир вақтда, талабаларнинг таълимий, 

тарбиявий, маънавий, руҳий ва жисмоний ривожлантириш ҳамда уни тез ўзгарувчан 

дунѐда жамиятга, ҳаѐтга мослашувини таъминловчи таълим назариясидир. Ўз 

келажагини ўйлаган ҳар бир давлат жамият ҳаѐтидаги шахсга тааллуқли барча 

ижтимоий таъсирларни инсоннинг ривожланиши учун, унинг ўзлигини англаши ва 

намоѐн қила олиши учун мақсадли равишда йўналтира олган бўлиши керак. 

Ривожлантирувчи таълим технологиялар қўлланганда, талабалар қизиқишининг 

ортишига, билимларнинг кўникмага айланишига, билим сифат самарадорлигининг 

ошишига сабаб бўлмоқда. 

Ўқитишга ривожлантирувчи таълим технологиялар ва усулларини  деярли барча 

фанларга, шу жумладан, Инженерлик геологияси фанига ҳам қўллаш мумкин. Ушбу 

мақолада Инженерлик геологияси  фанида ўқитиладиган «Чўкинди тоғ жинслари» 

мавзуси бўйича ўқув моделлари тузилиб,  аниқлаштирилган мақсадлар «Блум 

таксономияси» асосида ишлаб чиқилган ва мавзу бўйича  «Чўкинди тоғ жинслари» 

ибораси мисолида «Венн диаграммаси», «Кубик стратегияси» ва  «Синквейн»   

интерфаол усулларини қўллаб, ўқитиш жараѐнида  мавзунинг мазмун ва моҳияти 



SO’NGI ILMIY TADQIQOTLAR NAZARIYASI                                                                                   6-JILD 7-SON 
RESPUBLIKA ILMIY-USLUBIY JURNALI                                                                                           13.07.2023 

 58 

очиб берилган. Бундан ташқари  шу мавзуни ўқитишда кичик гурухларда ишлаш 

методидан хам фойдаланиш кўрсатиб ўтилган. 

1.«Венн диаграммаси» ѐрдамида 2 та тушунчани ўзига ҳос ва ҳар иккиси учун 

умумий бўлган белгилари ѐки хусусиятлари аниқланади. Қуйида «Чўкинди тоғ 

жинслари» ва «Магматик тоғ жинслари» тушунчалари мисолида Венн диаграммасини 

тузиш кўрсатилган: 

Янги мавзунинг асосий тушунчалари Умумий томонлари ва фарқлари

 Ўтилган мавзуга таққослаш 

Чўкинди тоғ жинслари: 

1.Турлари-механик, кимѐвий, органик ва аралаш чўкинди тоҳ жинслари. 

2.Ҳосил бўлиши сабаблари- чўкинди тоғ жинслари нураш туфайли ҳосил бўлган 

зарра ва заррачалар тўпламидан иборат бўлиб, улар сув ва шамал таъсирида ер 

юзасида, денгиз, кўл, дарѐларда тўпланиб ўсимлик ва ҳайвонот оламининг 

қолдиқларидан ҳосил бўлади. 

3.Чўкинди тоғ жинсларини ѐтиш шакллари ва классификациясини - талаба 

тўлдиради  1.Улар асосан қурилиш материали сифатида ишлатилади. 

2. Фарқлари –чўкинди тоғ жинслари қатлам-қатлам бўлиб ѐтади ва ғовакдор 

бўлади. 

3. Талаба яна бу тоғ жинсларининг умумий ва фарқий томонларини  топади.

 Магматик тоғ жинслари: 

1.Турлари-интрузив тоғ жинслари, эффузив тоғ жинслари. 

2.Ҳосил бўлиши сабаблари- магманинг ер юзасига отилиб чиқиши ѐки унинг ер 

ичкарисида кристал-ланишидан ҳосил бў лади. 

3. Магматик тоғ жинсларии  ѐтиш шакллари ва классификациясини – буни 

талаба тўлдиради. 

Венн диаграммасини тўлдиришда талабанинг янги мавзу тўғрисида қанчалик 

маълумотга эга эканлиги ва ўтилган мавзуни ўзлаштирганлик даражасини ўқитувчи 

томонидан бахолаш учун асос бўлиши мумкин. Чунки фожеалардан фақатгина 

автомобилга доир тушунчалар берилган, қолганларини эса талаба ўзи тўлдтртлган 

қисмни ўқиган ҳолда тўлдириш учун фикрлашга мажбур бўлади. 

2. Кубик стратегиясини қўллаш. 

А) «Тарифланг». Чўкинди тоғ жинслари нураш туфайли ҳосил бўлган зарра ва 

заррачалар тўпламидир . Улар сув ва шамал таъсирида ,денгиз, кўл, дарѐларда 

тўпланади ва ўсимлик, ҳамда ҳайвонот оламининг қолдиқларидан ҳосил  бўлади. 

Чўкинди тоғ жинслари асосан ернинг устки қаватида кўпроқ тўпланиб, қуруқлик 

юзасининг 75% ини қоплаган, ер қобиғининг эса фақат  5% ини ташкил  этади. 

Б) «Таққосланг». Чўкинди тоғ жинсларининг кўп қисми  ғоваклиги ва қатлам-

қатлам бўлиши ва хайвон ва ўсимликларнинг қолдиқлари бўлиши, ѐпишқоқлиги 

баъзи бирлари эса сув таъсирида чўкиши сингари хусусиятлари билан бошқа хилдаги 

магматик ва чўкинди  тоғ жинсларидан фарқ қилади.. 

В) «Ассоциация». Табиатда механик чўкинди тоғ жинслари доимо магматик ва 

метаморфик тоғ жинсларининг нураши натижасида ўз жойида тўпланиши ва сув ва 

шамол  таъсирида бошқа жойларга олиб бориб ѐтқизилишидан ҳосил бўлаверади. 

Г) «Таҳлил» Чўкинди тоғ жинсларининг ҳосил бўлиши ўзига хос хусусиятли 

бўлиб, магматик тоғ жинсларидан структураси ва текстураси  бўйича  бир-биридан 

фарқ қилади. 

3. Синквейн – интерфаол усули ахборотларни ѐйиш, ихчамлаш жараѐнида 

муаммога турлича ѐндашув асосида талабаларнинг фикрлаш қобилятини 

ривожлантиришга ѐрдам беради. 

1.   ___                         от (ким, нима); 

2.   ___  ___                  сифат (қандай, қанақа); 

3.   ___  ___  ___            феъл (вазифаси, функцияси); 

4.   ___  ___  ___      ассоциация (тасаввур, хаѐлга нима келди) 

5.  ___                          отнинг синоними(ўхшатмаси). 

Масалан: «Табиий офат иборасига  синквейн тузамиз: 

1. «Чўкинди тоғ жинслари» 

2. Тоғ жинси; 

3. Қурилишда асосий хом ашѐ; 

4. Геологик жараѐн; 

5. Диогенез. 

4. Талабаларга дарс бериш жараѐнида кичик гурухларда ишлаш методи муҳим 

аҳамият касб этади.  Яъни муҳокама қилиш ва баҳолаш муҳим омил ҳисобланади. 

Гуруҳлар якуний босқичда иш натижалари бўйича ахборот берадилар. Бунинг учун 

ҳар бир гуруҳ ўз сардорини белгилайди. Зарурат туғилса фаолият натижалари бўйича 

билдирилган фикрлар педагог томонидан ѐзиб борилади. Муҳими, гуруҳда муаммо 

ечимининг асосланишини аниқлаштириб олишдир. Aгар вақт етарлича бўлса, у ѐки бу 

фикрни аргументлашда гуруҳлар бир-бирига савол ҳам беришлари мумкин. Кичик 

гуруҳларда ишлаш натижалари педагог томонидан баҳоланади. Бунда фаолиятни 

тўғри ва аниқ бажариш, вақт сарфи асосий мезон ҳисобланади. Кичик гурухларда 

ишлаш методининг афзалликлари ва камчиликлари тўғрисида фикр юритиб ўтамиз. 

Кичик гуруҳларда ишлаш методининг афзалликлари: 

•ўқитиш мазмунини яхши ўзлаштиришга олиб келади; 

•мулоқотга киришиш кўникмасининг такомиллашишига олиб келади; 

• вақтни тежаш имконияти мавжуд; 

•барча талабал ар жалб етилади; 

• ўз-ўзини ва гуруҳлараро баҳолаш имконияти мавжуд бўлади. 

Кичик гуруҳларда ишлаш методининг камчиликлари: 

• кучсиз талабалар бўлганлиги сабабли, кучли талабаларнинг ҳам паст баҳо олиш 

эҳтимоли бор; 

•барча талабаларни назорат қилиш имконияти паст бўлади; 

•гуруҳлараро ўзаро салбий рақобатлар пайдо бўлиб қолиши мумкин; 

•гуруҳ ичида ўзаро низо пайдо бўлиши мумкин. 

Қуйида чўкинди тоғ жинслари мавзуни  ўргатишда “Кичик гуруҳларда ишлаш” 

методини қўллаш келтирилган: 

1.Фаолият йўналиши аниқланади. Мавзу бўйича бир-бирига боғлиқ бўлган 

масалалар белгиланади: 

- Чўкинди тоғ жинслари қандай ҳосил бўлади? 

- Чўкинди тоғ жинслари қандай сохаларда ишлатилади. 

2.Кичик гуруҳлар белгиланади. Ўқувчилар гуруҳларга 3-6 кишидан 

бўлинишлари мумкин: ҳар бир гуруҳ ўзига ном беради (мисол учун “Геолог”, 

“Минеролог” ва ш.к.) 

3.Кичик гурҳлар топшириқни бажаришга киришадилар. 

Қўйилган масала бўйича ўз фикрларини вараққа ѐзадилар (мисол учун чўкинди 

тоғ жинслари қурилиш  сохасида ишлатилади) 

4.Ўқитувчи томонидан аниқ кўрсатмалар берилади ва йўналтириб турилади 

(масаланинг ечимини топишда нималарга эътибор бериш лозим). 

5.Кичик гуруҳлар тақдимот қиладилар (ҳар бир гуруҳ варақларга муаммони 

ечиш бўйича ѐзилган маълумотларни доскага осиб тушунтириш берадилар). 

6.Бажарилган топшириқлар муҳокама ва таҳлил қилинади (муҳокама ва таҳлил 

етишда барча ўқувчилар қатнашишлари мумкин). 

7.Кичик гуруҳлар фаолияти баҳоланади (Гуруҳ ўқувчилари ва умуман кичик 

гуруҳ фаолияти баҳоланади. Фаол иштирок этган ўқувчилар рағбатлантирилади) 

Дарс жараѐнида талабаларнинг зерикиш томонларини ҳам инобатга олиш лозим. 

Бунга асосий сабаблардиан бири, дарс услубининг бир хиллиги бўлиб ҳисобланади. 

Шунинг учун ҳам дарс жараѐнини ташкил этишда юқорида келтирилгани каби 

ўқитиш усулларининг турли кўринишдагилари танлаб олиниши лозим. 

Хулоса қилиб айтиш мумкинки, талабаларнинг ўқиш жараѐнида фаоллигини 

таъминлаш асосида янги педагогик технологияларнинг имкон даражасида мустақил 

фикрлашга ундовчи усулларини танлаш яхши самара беради. Ҳаттоки, ўтган дарсни 

такрорлаш, янги мавзуни мустаҳкамлаш мақсадида ҳам бу педагогик технология 

усулларини тўғри танлаш мумкин ва бунда ўқитувчининг ўзидан билимли бўлишни 

ҳам талаб этади. Шунинг учун ҳар бир дарсни ташкил этиш давриданоқ, 

ўқитувчининг ўзи пухта таѐргарлик кўриши, ҳаттоки эҳтимоллик назарияси асосида 

талабаларнинг бериши мумкин бўлган саволларини ҳам олдиндан билиб, бу 

саволларга пухта жавоб топиб қўйиши лозим. 

